
Influencia da relación perímetro torácico e altura 
dos dous primeiros meses de vida na produción e 
no índice alimentación/leite da primeira lactación
A continuación, presentamos os resultados clave da investigación que levamos a cabo co obxectivo de 
observar a influencia do desenvolvemento corporal temperán —perímetros e altura nos primeiros 60 días— 
no rendemento da primeira lactación.

Ángel Pizarro Bejarano1, Francisco Javier Diéguez Casalta2  

1Técnico veterinario en Alimentación e Reprodución Bovina
2Profesor titular da Facultade de Veterinaria, Universidade de Santiago de Compostela (USC) 

RESUMO

A recría de xatas desde o na-
cemento converteuse nunha 
fase fascinante grazas ao re-

sultado de múltiples estudos que nos 
están a axudar a despexar o camiño 
cara ao xeito de realizar a recría dun 
xeito máis beneficioso para a sostibi-
lidade desta actividade produtiva. É 
unha fase moi complexa, posto que 
se trata, como estudamos no máster, 
dunha sucesión de cambios dixesti-
vos e metabólicos nun animal que 
está completando o seu desenvolve-
mento inmunolóxico. 

Nun período de dous a tres meses 
vai pasar de ser un monogástrico 
lactante a comportarse como un po-
ligástrico ruminante.

Segundo os últimos estudos e me-
taanálises realizadas por Soberon 
e Van Amburgh, a fase inicial pre-
desteta ten unha importancia moi 
grande no futuro desenvolvemento 
produtivo da primeira lactación e se-
guintes, sustentado no dato da “ga-
nancia media diaria” de peso desde 
o nacemento ata a desteta. Durante 
a medición de xatas para calcular 
o peso e coñecer a ganancia media 

diaria destas, atopamos xatas con 
maior perímetro torácico que altu-
ra e outras con máis altura que pe-
rímetro torácico. A priori, cabería 
pensar que os animais con maior 
perímetro torácico serían máis pro-
dutivos ao teren máis capacidade de 
consumo e, polo tanto, maior posibi-
lidade de ter unha ganancia media 
diaria maior que o resto e, así, ter 
unha boa expectativa produtiva. Así 
mesmo, tivemos a dúbida de se se-
ría mellor atrasar o elevado consu-
mo de leite para non perder ganan-
cia de peso ou, pola contra, acelerar 

 CON ESTE TRABALLO, PODEMOS INICIAR 
UN CAMIÑO CARA Á OBTENCIÓN DUNHA 
REFERENCIA DE CADA GRANXA EN CANTO 
A CRECEMENTO E ÍNDICES DE CONSUMO 
AO LONGO DO ANO E PODER UTILIZALOS 
NA TOMA DE DECISIÓNS

o desenvolvemento ruminal e adiantar o desteta 
para que aumente o consumo de alimento sólido. 

Este estudo vai consistir en tentar identificar a in-
fluencia dos perímetros torácicos e abdominal e a súa 
relación e altura, medidos durante os dous primeiros 
meses de vida, coa produción na primeira lactación. 
Para iso, realizamos medicións de perímetros toráci-
co e abdominal unha vez ao mes á mesma hora do 
día e obtemos os datos produtivos que nos achega 
o sistema de muxidura robotizado destes animais 
previamente medidos. Con este traballo, podemos 
iniciar un camiño cara á obtención dunha referencia 
de cada granxa en canto a crecemento e índices de 
consumo ao longo do ano e poder utilizalos na toma 
de decisións. Tamén se pode iniciar o estudo do ín-
dice de consumo e asumilo como un valor que nos 
pode indicar a profesionalidade do tratamento desta 
fase da recría, así como unha referencia para a ava-
liación das diferentes medidas de manexo que sexa 
necesario realizar. 

INTRODUCIÓN 
Nas explotacións de vacún leiteiro, a fase da recría 
foi unha das últimas en ser abordada en profundi-
dade por parte dos investigadores e as universida-
des máis implicadas neste sector. Actualmente, gra-
zas á gran presión investigadora á que se someteu, 
obtivéronse importantes resultados que serviron 
para dar luz a unha fase chea de incógnitas e in-
certezas e na que inflúen gran cantidade de factores 
tanto internos (propios do animal e da ascendencia) 
como externos que teñen que ver co manexo pos-
parto, instalacións, manexo sanitario etc. 

Grazas a importantes estudos de metaanálise, 
chegouse a conclusións moi clarificadoras en can-
to a como se deben enfocar os primeiros meses 
de vida para obter os mellores resultados e, á súa 
vez, puídose cuantificar o nivel de avance produ-
tivista conseguido mellorando a ganancia de peso 
diaria nos primeiros meses de vida con respecto  

 PARA O TRATAMENTO DOS DATOS ENFRÓNTANSE TODOS 
OS PARÁMETROS ENTRE SI MEDIANTE O COEFICIENTE DE 
CORRELACIÓN DE PEARSON

ao avance que se obtén traballan-
do en mellora xenética (en canto a 
produción) de xeración a xeración. 
Isto dános pé a pensar que o avance 
xenético cada vez será máis custoso 
de obter e que, segundo se vaian me-
llorando os protocolos de profilaxe, 
manexo, alimentación e aloxamento 
da recría, tamén se irá reducindo a 
marxe de mellora. 

OBXECTIVOS 
Demostrar a influencia que teñen cer-
tas manifestacións xenéticas medibles, 
relacionadas moi directamente coa 
ganancia de peso, como son o perí-
metro torácico e a altura á grupa, coa 
produción leiteira e a eficiencia relativa 
da produción leiteira, co fin de realizar 
unha primeira clasificación desde o na-
cemento, da capacidade de produción 
duns animais fronte a outros. 

Para realizar este estudo, observa-
mos as seguintes premisas: 
1.	 O maior perímetro torácico pode 

favorecer o consumo de maior can-
tidade de alimento, sobre todo a 
partir dos 30 aos 45 días de vida, 
posto que, ao ter maior capacida-
de, a igualdade de consumo, terá 
menor sensación de cheo, polo que 
pode favorecer a maior ganancia 
de peso.

2.	 A maior altura, maior peso inicial 
por estrutura ósea e, polo tanto, 
menor ganancia de peso diaria, 
posto que, a priori, un parámetro 
resulta ser positivo (segundo a 
primeira premisa) e o outro pará-
metro negativo (segundo a segun-
da premisa) para a ganancia de 
peso diaria, comprobaremos ta-
mén como se comporta a relación 
entre perímetro torácico e altura 
(PT/A), coa produción de leite e a 
alimentación/leite futuro.

MATERIAL E MÉTODOS 
Material:  granxa de tres robots con 
amamantadora. Realizamos medi-
cións con periodicidade dun mes a 
toda a recría. As medicións realí-
zanse a primeira hora da mañá. A 
táboa de alimentación da amaman-
tadora fai tope de 12 litros. 

Método de recollida de datos
1. Perímetro torácico: rodéase verti-

calmente o tórax da xata coa cinta 
métrica xusto tras as extremida-
des dianteiras.

2. Perímetro abdominal: rodéase 
verticalmente o abdome da xata á 

altura das últimas vértebras torá-
cicas, xusto onde a curvatura ab-
dominal é máis prominente. 

3. Altura:  mídese a xata en posición 
de estación, desde a sola do pe-
zuño dunha extremidade traseira 
ata o bordo superior do sacro cun 
tallímetro ou metro. 

Método de tratamento de datos
Para o tratamento dos datos enfrón-
tanse todos os parámetros entre si 
mediante o Coeficiente de Correlación 
de Pearson. Levouse a cabo a estan-
darización dos datos produtivos para 
evitar a influencia dos DEL de cada 
vaca mediante a fórmula: potencial = 
(199,65*produción)/0,9895^(10*DEL 
en mes-10). Calculouse a diferenza 
dos perímetros torácicos esperados e 
os medidos, así como a diferenza da 
altura esperada menos a medida para 
poder valorar o efecto das diferenzas. 
As xatas entran na amamantadora 
aos 7 días de vida. A desteta prodúce-
se aos 60 días. Están comendo duran-
te a fase de lactante ata 10 a 15 días 
posterior a esta fase un estárter dun 

18 de PB e palla a discreción. A LR ten 
un 23,5 % de PB, 18 % de graxa dun 
60 % de leite en po. 

RESULTADOS E DISCUSIÓN
** A correlación é significativa ao ni-
vel 0,01 (bilateral).
* A correlación é significante ao nivel 
0,05 (bilateral). 

CONCLUSIÓNS 
•	 Estatisticamente, non se aprecia 

correlación entre PT/A e produción 
nin entre PT/A e IA/L, aínda que, 
como vimos nas gráficas anterio-
res, si existe unha pequena inclina-
ción da liña de tendencia. 

•	 Existe unha correlación lixeira en-
tre o PT/A e peso (0,626/0,03), con 
maior influencia do PT (esperado-
medido) (-0,580/0,07) que a altu-
ra (esperada medida) (-0,514/0,2). 
Existe unha correlación lixeira en-
tre o peso esperado e o potencial 
produtivista (0,436/0,55). 

•	Sen ser significativas, apréciase 
maior influencia entre o PT (e-m)  
(0,32/0,169) e o potencial que a A  

 ESTE ESTUDO PERMITIRÍANOS 
COMPLEMENTAR ALGÚNS 
DATOS DA RECRÍA DE XATAS 
QUE NOS INFORMAN DA 
CALIDADE DO PROCESO, 
COMO PODEN SER A 
GANANCIA MEDIA DIARIA E O 
PESO Á DESTETA

(e-m) (0,158/0,505) e o potencial 
produtivista. 

•	Existe unha correlación indirecta 
entre o IA/L e o potencial produ-
tivista (0,593/0,06) que pode ser 
interesante para comparar ao 
longo do tempo na granxa e para 
comparar entre distintas granxas, 
aínda que sempre tendo en conta 
que hai outros factores diferentes 
entre as granxas a comparar, que 
poden influír neste dato de esti-
mación da eficiencia alimentaria, 
como son o tipo de alimentación e 
a calidade das forraxes. 

•	 Existe unha correlación directa 
entre o IC e o potencial produtivis-
ta (0,453/0,045), que nos confirma 
a importancia do consumo de leite 
e sólidos nos primeiros meses de 
vida. Segundo os datos obtidos, 
un aumento do IC do 6 % supón 
pasar de 10.000 a 12.000 litros de 
produción esperada na primeira 
lactación. 

•	 Por iso, consideramos este dato 
coma un índice con suficiente for-
za a teor da información que nos 
reporta, para estudar nas distin-
tas granxas e ao longo do ano, e 
utilizar de referencia para a esti-
mación do funcionamento das di-
ferentes medidas de manexo que 
se leven a cabo. 

Este estudo permitiríanos com-
plementar algúns datos da recría de 
xatas que nos informan da calidade 
do proceso, como por exemplo a ga-
nancia media diaria e o peso á des-
teta; a ganancia media diaria infór-
manos do que sucedeu ao longo de 
dous meses, mentres que o IC nos dá 
información da última fase predeste-
ta e infórmanos de con que nivel de 
consumo vai afrontar a desteta; no 
peso á desteta existe unha variabi-
lidade racial que pode influír dentro 
da mesma granxa e que non nos in-
forma do nivel de consumo e, xa que 
logo, do desenvolvemento ruminal. 

